ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 3-Ի № 206-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով` Հայաստանի Հանրապետության կառավարությունը որոշում է.

1.Հայաստանի Հանրապետության կառավարության 2016 թվականի մարտի 3-ի «էտալոնային լաբորատորիաներին ներկայացվող պահանջները և դրանց ճանաչման կարգը սահմանելու մասին» № 206-Ն որոշման`

 1) վերնագրում և 1-ին կետում «էտալոնային» բառից հետո ավելացնել «(արբիտրաժային)» բառը:

2) հավելվածը շարադրել նոր խմբագրությամբ` համաձայն հավելվածի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ԿԱՐԵՆ ԿԱՐԱՊԵՏՅԱՆ                      

Հավելված 

ՀՀ կառավարության 2017 թվականի

________  N ----- - Ն որոշման

Հավելված 

ՀՀ կառավարության 2016 թվականի

մարտի 3-ի N 206-Ն որոշման

ԷՏԱԼՈՆԱՅԻՆ (ԱՐԲԻՏՐԱԺԱՅԻՆ) ԼԱԲՈՐԱՏՈՐԻԱՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԴՐԱՆՑ ՃԱՆԱՉՄԱՆ ԿԱՐԳԸ

I. ԸՆԴՀԱՆՈՒՐ ԴՐՈՒՅԹՆԵՐԸ ԵՎ ՀԱՍԿԱՑՈՒԹՅՈՒՆՆԵՐԸ

1. Սույն կարգով (այսուհետ` Կարգ) կարգավորվում են փորձարկման լաբորատորիան որպես էտալոնային (արբիտրաժային) լաբորատորիա ճանաչելու հետ կապված հարաբերությունները:
2. Կարգում օգտագործվող հասկացություններն ունեն «Տեխնիկական կանոնակարգման մասին» Հայաստանի Հանրապետության օրենքով սահմանված իմաստը՝

1) էտալոնային (արբիտրաժային) մեթոդիկա (այսուհետ` մեթոդ)՝ միևնույն պայմաններում միևնույն ցուցանիշի մեկ կամ մեկից ավելի ատեստավորված/վկայագրված մեթոդիկաների օգտագործմամբ ստացված փորձարկումների արդյունքների վերաբերյալ տարաձայնությունների առաջացման ժամանակ կիրառվող մեթոդ, այդ թվում` միջազգային հավատարմագրման ոլորտում ներառված և վավերացված մեթոդը. 

2) Էտալոնային (արբիտրաժային) փորձարկման լաբորատորիայի ճանաչում` համակարգող մարմնի կողմից փորձարկման լաբորատորիային արտադրանքի կոնկրետ ցուցանիշի` էտալոնային (արբիտրաժային) մեթոդով փորձարկում իրականացնելու իրավունքի վերապահում.
3) միջազգային հավատարմագրում՝ միջազգային ճանաչում ունեցող հավատարմագրման մարմնի կողմից հավատարմագրման որոշակի ոլորտում համապատասխանության գնահատման գործունեություն իրականացնելու իրավասություն ունեցող կազմակերպության համապատասխանության հավաստում

3. Լաբորատորիան կարող է ճանաչվել էտալոնային (արբիտրաժային) փորձարկման լաբորատորիա մեկ կամ մի քանի ցուցանիշներով:
4. Լաբորատորիան ճանաչվում է որպես էտալոնային (արբիտրաժային) փորձարկման լաբորատորիա, երբ առաջանում է հանրային (բնակչության) և կենդանիների առողջության, առաջացած հրատապ որոշակի խնդիրների, պետական անվտանգության համար ինչպես նաև արտադրանքի որոշակի ցուցանիշների որոշման և արբիտրաժային խնդիրների լուծման  անհրաժեշտություն:

Եթե փորձարկման լաբորատորիան հանդիսանում է առաջացած արբիտրաժային խնդրի կողմ, ապա արբիտրաժային տվյալ խնդրի լուծման նպատակով չի կարող անհրաժեշտ փորձարկում իրականացնել: 

5. էտալոնային (արբիտրաժային) փորձարկման լաբորատորիայի նպատակն է փորձարկումների արդյունքներով նպաստել՝
1) ազգային մակարդակում արտադրանքի փորձարկումների իրականացման բարձր մակարդակի ապահովմանը, փորձարկումների արդյունքների ճշտության հավաստմանը և իրավիճակի վերահսկողությանը. 
2) հանրային (բնակչության) և կենդանիների առողջության, ինչպես նաև արտադրանքի որոշակի ցուցանիշների որոշմամբ արբիտրաժային խնդիրների լուծմանը:

II. ԷՏԱԼՈՆԱՅԻՆ (ԱՐԲԻՏՐԱԺԱՅԻՆ) ՓՈՐՁԱՐԿՄԱՆ  ԼԱԲՈՐԱՏՈՐԻԱՆԵՐԻ ԸՆՏՐՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ
6. Արտադրանքի էտալոնային (արբիտրաժային) փորձարկման լաբորատորիա ճանաչվելու համար փորձարկման լաբորատորիան պետք է ունենա`

1) արտադրանքի տվյալ ցուցանիշի փորձարկման մասով ՀՀ և միջազգային հավատարմագրում.

2) միջազգային հավատարմագրում ունեցող կազմակերպությունների կողմից անցկացված որակավորման ստուգման ամենամյա ծրագրին մասնակցության և դրական արդյունքների վերաբերյալ համապատասխան տեղեկատվություն.

3)  լաբորատորիայի որակի կառավարման համակարգի քաղաքականության, խնդիրների և ընդհանուր նպատակների վերաբերյալ անհրաժեշտ տեղեկատվություն.

4) ծառայությունների մատուցման համար տեխնիկական հագեցվածություն (միջազգային հետևելիություն ապահովող` արտադրանքի տվյալ ցուցանիշի փորձարկման ժամանակ կիրառվող տրամաչափարկված չափման միջոցներ), ինչպես նաև որակի կառավարման և փաստաթղթաշրջանառության ներքին համակարգի առկայություն.
5) արտադրանքի արբիտրաժային ցուցանիշի փորձարկման համար էտալոնային (արբիտրաժային) մեթոդով փորձարկում իրականացնելու կարողություն:

III. ԷՏԱԼՈՆԱՅԻՆ (ԱՐԲԻՏՐԱԺԱՅԻՆ) ԼԱԲՈՐԱՏՈՐԻԱՅԻ ՃԱՆԱՉՈՒՄԸ, ԿԱՍԵՑՈՒՄԸ ԵՎ ԴԱԴԱՐԵՑՈՒՄԸ
 
7. Հանրային (բնակչության) և կենդանիների առողջության, ինչպես նաև պետական անվտանգության համար արտադրանքի որոշակի ցուցանիշների որոշման և արբիտրաժային խնդիրների լուծման անհրաժեշտություն առաջանալու դեպքում համակարգող մարմնի կողմից հայտարարվում է արտադրանքի ցուցանիշների փորձարկումների ճշգրիտ արդյունքներ ապահովող էտալոնային (արբիտրաժային) լաբորատորիաների ճանաչման մրցույթ: Մրցույթ անցկացնելու մասին հայտարարությունը հրապարակվում է համակարգող մարմնի պաշտոնական կայքի «Հայտարարություններ» բաժնում` հայտերի ընդունման վերջնաժամկետ սահմանելով հրապարակումից հետո 10-րդ օրը: Հայտարարությունը պետք է ընդգրկի մրցույթի մասնակցության հայտերի ընդունման վերջնաժամկետը, համապատասխան  արտադրանքի` փորձարկման ենթակա ցուցանիշների ցանկը, կարգի 9-րդ կետում նշված փաստաթղթերի ցանկը, ինչպես նաև այն իրավական ակտերը, որոնց համաձայն իրականացվում է մրցույթը:
8. Մրցույթին մասնակցելու և որպես էտալոնային (արբիտրաժային) լաբորատորիա ճանաչվելու համար փորձարկման լաբորատորիան secretariat@miոecօոօmy.am էլեկտրոնային հասցեով համակարգող մարմին է ներկայացնում էլեկտրոնային ստորագրությամբ էլեկտրոնային հայտ, որի ձևը հաստատվում է համակարգող մարմնի ղեկավարի կողմից:

9. Հատին կից ներկայացվում են հետևյալ փաստաթղթերը` 

1) արտադրանքի տվյալ ցուցանիշի փորձարկման մասով ՀՀ և միջազգային հավատարմագրումը հաստատող հավատարմագրման վկայագրերի պատճեններ և արտադրանքի տվյալ ցուցանիշի մասով հավատարմագրումը հաստատող փաստաթուղթ.

2) միջազգային հավատարմագրում ունեցող կազմակերպությունների կողմից անցկացված որակավորման ստուգման ամենամյա ծրագրին մասնակցության և դրական արդյունքների վերաբերյալ անհրաժեշտ տեղեկատվություն.

3) ծառայությունների մատուցման համար տեխնիկական հագեցվածության (միջազգային հետևելիություն ապահովող` արտադրանքի տվյալ ցուցանիշի փորձարկման ժամանակ կիրառվող չափման միջոցների տրամաչափարկման սերտիֆիկատների պատճենները).

4) արտադրանքի տվյալ ցուցանիշի համար միջազգային հավատարմագրման ոլորտում վկայակոչված մեթոդների ցանկը և/կամ այն միջազգայնորեն ընդունված արբիտրաժային մեթոդների ցանկը, որով իրականացվելու է արտադրանքի տվյալ ցուցանիշի փորձարկումը.

5) միջազգայնորեն ընդունված արբիտրաժային մեթոդների ցանկ ներկայացնելու դեպքում` արտադրանքի տվյալ ցուցանիշի փորձարկման համար ներկայացված մեթոդներով փորձարկում իրականացնելու կարողություն և համապատասխան տեխնիկական հագեցվածությունը հավաստող փաստաթուղթ:

10. Եթե էտալոնային (արբիտրաժային) ճանաչված փորձարկման լաբորատորիան հանդիսանում է առաջացած արբիտրաժային խնդրի կողմ, ապա վերջինս չի կարող մասնակցել տվյալ արբիտրաժային խնդրի լուծման համար հայտարարված մրցույթին: 

11. Դիմումների ընդունման վերջնաժամկետի ավատից հետո կարգի 9-րդ կետում նշված փաստաթղթերում թերությունների բացակայության  դեպքում համակարգող մարմինը 2 աշխատանքային օրվա ընթացքում գրությամբ տեղեկացնում է հայտատուին ներկայացված հայտն ընդունելու մասին: 
12. Կարգի 9-րդ կետում նշված փաստաթղթերի թերի ներկայացման դեպքում համակարգող մարմինը 2 աշխատանքային օրվա ընթացքում գրությամբ տեղեկացնում է հայտատուին` առաջարկելով 3 աշխատանքային օրվա ընթացքում վերացնել արձանագրված թերությունը: Սահմանված ժամկետում արձանագրված թերությունը չվերացնելու դեպքում հայտը մերժվում է, և համակարգող մարմինը 2 աշխատանքային օրվա ընթացքում գրությամբ տվյալ փորձարկման լաբորատորիային տեղեկացնում է ներկայացված հայտի մերժման մասին:

13. Կարգի 9-րդ կետում նշված փաստաթղթերի ուսումնասիրությունն իրականացվում է հայտերի ընդունման վերջնաժամկետի ավարտից  և համակարգող մարմնի կողմից ստեղծված «Փորձարկման լաբորատորիան որպես էտալոնային (արբիտրաժային) լաբորատորիա ճանաչելու նպատակով ստեղծված մրցութային հանձնաժողով»-ի անդամներին (այսուհետ` Հանձնաժողով) ներկայացված փաստաթղթերի լրակազմով ապահովելուց հետո 4 աշխատանքային օրվա ընթացքում:

14. Արտադրանքի ցուցանիշների փորձարկումների ճշգրիտ արդյունքներ ապահովող էտալոնային (արբիտրաժային) լաբորատորիաների ճանաչման մրցույթի հայտերի ընդունման վերջնաժամկետի ավարտից հետո 10 աշխատանքային օրվա ընթացքում համակարգող մարմնի կողմից հրավիրվում է Հանձնաժողովի նիստ: 
15. Հանձնաժողովի անդամների քվեարկության արդյունքում դրական ձայների մեծամասնության կամ հավասարության դեպքում Հանձնաժողովի նախագահի կողմից 2 աշխատանքային օրվա ընթացքում համակարգող մարմնի ղեկավարին է ներկայացվում փորձարկման լաբորատորիան որպես էտալոնային (արբիտրաժային) լաբորատորիա ճանաչելու մասին առաջարկ: 
16. Համակարգող մարմնի ղեկավարի կողմից փորձարկման լաբորատորիան որպես էտալոնային (արբիտրաժային) լաբորատորիայի ճանաչման մասին որոշումն ընդունելուց հետո 3 աշխատանքային օրվա ընթացքում տվյալ փորձարկման լաբորատորիային տրամադրվում է էտալոնային (արբիտրաժային) լաբորատորիայի ճանաչման վկայական, որի ձևը հաստատվում է համակարգող մարմնի ղեկավարի կողմից:

17. Փորձարկման լաբորատորիան ճանաչվում է որպես էտալոնային (արբիտրաժային) լաբորատորիա ոչ ավել, քան 1 տարի ժամկետով` ազգային և միջազգային հավատարմագրման վկայագրի գործողության ժամկետին համապատասխան:
18. էտալոնային (արբիտրաժային) լաբորատորիա ճանաչված փորձարկման լաբորատորիան գրանցվում է «էտալոնային (արբիտրաժային) լաբորատորիաների գրանցամատյան»-ում, որի ձևը և վարման կարգը հաստատվում է համակարգող մարմնի ղեկավարի կողմից:
19. Հանձնաժողովի անդամների քվեարկության արդյունքում ընդհանուր  ձայների կեսից ավելին բացասական լինելու դեպքում 3 աշխատանքային օրվա ընթացքում գրությամբ տվյալ փորձարկման լաբորատորիային ծանուցվում է մրցույթի արդյունքում հաղթող չճանաչվելու վերաբերյալ` նշելով համապատասխան հիմնավորումները:
20. Մրցույթի արդյունքում հաղթող չճանաչվելու վերաբերյալ ծանուցում ստանալուց հետո 10 աշխատանքային օրվա ընթացքում մրցույթի արդյունքը կարող է փորձարկման լաբորատորիայի կողմից գրավոր բողոքարկվել (իր արդյունքների մասով) համակարգող մարմնի կողմից ստեղծված «Փորձարկման լաբորատորիան էտալոնային (արբիտրաժային) լաբորատորիայի ճանաչման բողոքարկման հանձնաժողով», որը քննության է առնում գրավոր ներկայացված բողոքը` որոշելով կոնկրետ փորձարկման լաբորատորիայի` մրցույթի արդյունքում հաղթող ճանաչվելու հարցը: 

 21. Էտալոնային (արբիտրաժային) լաբորատորիայի` սույն կարգով սահմանված իմաստով գործունեությունը կասեցվում է 60 օրով, եթե առկա է էտալոնային (արբիտրաժային) լաբորատորիա ճանաչված լաբորատորիայի կողմից սույն որոշմամբ սահմանված պահանջների պահպանման նկատմամբ անհամապատասխանության կամ պարտականությունների չկատարման մասին համապատասխան տեղեկատվություն: Կասեցման պատճառների վերաբերյալ համակարգող մարմինը եռօրյա ժամկետում ծանուցում է Էտալոնային (արբիտրաժային) լաբորատորիային, որը  պետք է կասեցման մասին տեղեկատվությունը ստանալուց հետո սահմանված ժամկետում վերացնի կասեցման հիմքերը:  Սահմանված ժամկետում կասեցման հիմքերի վերացման վերաբերյալ տեղեկատվության ներկայացումից հետո կասեցման վերաբերյալ որոշումը վերանայվում է, ինչի մասին գրավոր տեղեկացվում է էտալոնային (արբիտրաժային) լաբորատորիային:

Այն փաստաթղթերը, որոնք տրվել են տվյալ Էտալոնային (արբիտրաժային) լաբորատորիային գործունեության կասեցման ժամանակահատվածում, պետք է համարվեն անվավեր:
22. Էտալոնային (արբիտրաժային) լաբորատորիայի` սույն կարգով սահմանված իմաստով  գործունեությունը դադարեցվում է, եթե` 

1) սույն կարգի 21-րդ կետով սահմանված ժամկետում էտալոնային (արբիտրաժային) լաբորատորիա ճանաչված լաբորատորիայի կողմից համակարգող մարմնին չի ներկայացվում կասեցման հիմքերի վերացման վերաբերյալ տեղեկատվություն:

2) էտալոնային (արբիտրաժային) լաբորատորիան ներկայացրել է համապատասխան դիմում
3) առկա է իրավաբանական անձի լուծարման վերաբերյալ որոշում:
23. Էտալոնային (արբիտրաժային) լաբորատորիայի գործունեության կասեցման կամ դադարեցման արդյունք է հանդիսանում սույն կարգով սահմանված իմաստով  գործունեության դադարեցումը: 

27. Համակարգող մարմինը Էտալոնային (արբիտրաժային) լաբորատորիայի գործունեությունը դադարեցնելու մասին տեղեկատվությունը հրապարակում է Հայաստանի Հանրապետության տնտեսական զարգացման և ներդրումների նախարարության պաշտոնական կայքում:
28. Էտալոնային (արբիտրաժային) լաբորատորիայի գործունեության կասեցումը կամ դադարեցումը չի ազդում այն փորձարկման արձանագրությունների վրա, որոնք տրվել են վերջինիս կողմից նախքան Էտալոնային (արբիտրաժային) լաբորատորիայի գործունեության կասեցման կամ դադարեցման վերաբերյալ որոշման ընդունումը:

29. Էտալոնային (արբիտրաժային) լաբորատորիայի գործունեության կասեցման կամ դադարեցման վերաբերյալ որոշումը կարող է բողոքարկվել դատական կարգով:

ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 3-Ի № 206-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

«ՀՀ կառավարության 2016 թվականի մարտի 3-ի «էտալոնային լաբորատորիաներին ներկայացվող պահանջները և դրանց ճանաչման կարգը սահմանելու մասին» N 206-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունումը պայմանավորված է փորձարկման լաբորատորիաների որպես էտալոնային (արբիտրաժային) լաբորատորիա ճանաչելու գործընթացի հստակեցմամբ, սահմանված` էտալոնային (արբիտրաժային) փորձարկման  լաբորատորիաների ընտրությանը ներկայացվող պահանջների պարզեցմամբ, գործընթացի արդյունքում բողոքների առաջացման դեպքում էտալոնային (արբիտրաժային) լաբորատորիա ճանաչելու բողոքարկման Հանձնաժողովի ստեղծման համար համապատասխան կարգավորումներ սահմանելու, ինչպես նաև միջազգային փորձի ուսումնասիրման արդյունքում փորձարկման լաբորատորիաների որպես էտալոնային (արբիտրաժային) լաբորատորիա ճանաչելու գործընթացի կազմակերպման և ժամկետների հետ կապված առկա մի շարք տեխնիկական խնդիրներ լուծելու անհրաժեշտությամբ: 
2. Ընթացիկ իրավիճակը և խնդիրները

Փորձարկման լաբորատորիաներին որպես էտալոնային (արբիտրաժային) լաբորատորիա ճանաչելու գործընթացում ներկայումս առկա են մի շարք խնդիրներ: Մասնավորապես գործող իրավական ակտում առկա են խնդիրներ էտալոնային (արբիտրաժային) փորձարկման  լաբորատորիաների ընտրությանը ներկայացվող պահանջների, էտալոնային (արբիտրաժային) լաբորատորիա ճանաչելու գործընթացի, ինչպես նաև տվյալ գործընթացի իրականացման համար սահմանված ժամկետների հետ,  որոնց լուծում տալու համար նախատեսվում է ՀՀ կառավարության 2016 թվականի մարտի 3-ի «էտալոնային լաբորատորիաներին ներկայացվող պահանջները և դրանց ճանաչման կարգը սահմանելու մասին» N 206-Ն որոշման մեջ կատարել համապատասխան փոփոխություններ և լրացումներ: 
3. Կարգավորման նպատակը և բնույթը

«ՀՀ կառավարության 2016 թվականի մարտի 3-ի «էտալոնային լաբորատորիաներին ներկայացվող պահանջները և դրանց ճանաչման կարգը սահմանելու մասին» N 206-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման նպատակն է էտալոնային (արբիտրաժային) լաբորատորիաների ճանաչման գործընթացի հստակեցումը, էտալոնային (արբիտրաժային) լաբորատորիա ճանաչված փորձարկման լաբորատորիաների կողմից իրականացված փորձարկումների արդյունքներով ազգային մակարդակում արտադրանքի փորձարկումների իրականացման բարձր մակարդակի ապահովմանը նպաստելը, իրականացված փորձարկումների արդյունքների ճշտության հավաստումը, ինչպես նաև հանրային (բնակչության) և կենդանիների առողջության, ինչպես նաև պետական անվտանգության համար արտադրանքի որոշակի ցուցանիշների որոշմամբ առաջացած արբիտրաժային խնդիրների լուծումը:

Միաժամանակ սույն որոշման ընդունմամբ հստակեցվել են էտալոնային (արբիտրաժային) փորձարկման  լաբորատորիաների ընտրությանը ներկայացվող պահանջները, գործընթացի արդյունքում բողոքների առաջացման դեպքում սահմանվել են էտալոնային (արբիտրաժային) լաբորատորիա ճանաչելու բողոքարկման Հանձնաժողովի ստեղծման համար համապատասխան կարգավորումներ, ինչպես նաև լուծվել են փորձարկման լաբորատորիաների որպես էտալոնային (արբիտրաժային) լաբորատորիա ճանաչելու գործընթացի կազմակերպման և ժամկետների հետ կապված առկա մի շարք տեխնիկական խնդիրներ: 

4. Նախագծի մշակման գործընթացում ներգրավված ինստիտուտները և անձիք
Իրավական ակտի նախագծի մշակումն իրականացվել է Հայաստանի Հանրապետության տնտեսական զարգացման և ներդրումների նախարարության կողմից:

5. Այլ տեղեկություններ (եթե այդպիսիք առկա են)
Չկան:

ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ

ՆԵՐԴՐՈՒՄՆԵՐԻ ՆԱԽԱՐԱՐ
                                            ՍՈՒՐԵՆ ԿԱՐԱՅԱՆ
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 3-Ի № 206-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2016 թվականի մարտի 3-ի N 206-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ                                          

ՆԵՐԴՐՈՒՄՆԵՐԻ ՆԱԽԱՐԱՐ 

ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 3-Ի №206-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:

ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ                                          

ՆԵՐԴՐՈՒՄՆԵՐԻ ՆԱԽԱՐԱՐ 

                                                                             ՍՈՒՐԵՆ ԿԱՐԱՅԱՆ

